
GOUVÈNÈ CUOMO ANONSE PREMYE SEGMAN KORIDÒ DWÒN NEW YORK LA 
KI MEZIRE 80 KILOMÈT LA RESEVWA OTORIZASYON NAN MEN FAA POU YO 

VOLE ODELA LIY VIZYÈL YO KA WÈ  
  

Nouvo Otorizasyon an ap Fè Vanse Kwasans Koridò Ayewonèf San Pilòt ki 
Mezire 80 Kilomèt y ap Devlope Ant Syracuse ak Rome, New York  

  
Anons lan ap Pwomouvwa Elan Inisyativ "CNY Rising" lan – ki se Estrateji Global 

Rejyon an pou Revitalize Kominote yo epi Devlope Ekonomi an  
  
  
Jodi a, Gouvènè Andrew M. Cuomo te anonse ke Sit Tès Sistèm Ayewonèf San Pilòt 
New York la (New York Unmanned Aircraft System Test Site) ki nan Ayewopò 
Entènasyonal Griffiss la (Griffiss International Airport) nan Rome te resevwa 
apwobasyon nan men Administrasyon Federal pou Avyasyon an (Federal Aviation 
Administration, FAA) pou yo vole ayewonèf san pilòt yo odela liy vizyèl yo ka wè 
(Beyond Visual Line of Sight, BVLOS) nan lespas premye segman Koridò Sistèm 
Ayewonèf San Pilòt (Unmanned Aircraft System, UAS) New York la ki mezire 80 
kilomèt ke Konte Oneida, NUAIR ak Eta New York ap konstwi a. Sa a se premye "vrè" 
otorizasyon BVLOS yo akòde sit tès FAA deziyen an, k ap pèmèt yo teste ayewonèf 
san pilòt yo san yo pa bezwen gen obsèvatè sou tèren yo. Anons sa a ap ajoute sou 
envestisman 30 milyon dola Gouvènè Cuomo te anonse an Novanm 2016 la pou 
pwomouvwa endistri Sistèm Ayewonèf San Pilòt la nan kad inisyativ CNY Rising 
Gouvènè a.  
  
"Koridò dwòn lan te transfòme rejyon New York Santral ak Mohawk Valley pou yo vin 
tounen lidè global nan zafè teknoloji pwochèn jenerasyon sa a, pandan y ap divèsifye 
ekonomi New York la", Gouvènè Cuomo te deklare. "Deziyasyon Federal sa a se yon 
etap enpòtan enkwayab pou Eta New York epi li pral asire ke rejyon New York Santral 
ak Mohawk Valley rete yon sant global pou avansman ak entegrasyon Sistèm 
Ayewonèf San Pilòt la pandan anpil jenerasyon k ap vini ankò."  
  
"Règleman aktyèl FAA gen pou dwòn yo egzije pou operatè yo kenbe dwòn yo nan liy 
vizyon yo amwenske yo gen apwobasyon FAA. Jiskaprezan, Sit Rechèch sou 
Entegrasyon Espas Ayeryen UAS Nòdès la (Northeast UAS Airspace Integration 
Research, NUAIR) a ak Sit Tès UAS New York la (New York UAS Test Site) te opere 
plis pase 2,500 vòl tès men yo te oblije gen plizyè moun sou tèren an pou yo te ka gen 
yon liy vizyèl kote yo ka wè ayewonèf la. Gras a apwobasyon vòl "Vrè" BVLOS la, Sit 
Tès UAS la p ap bezwen obsèvatè sa yo sou tèren an ankò paske NUAIR ak Sit Tès la 
te bay FAA prèv ke gen mezi sekirite ak teknoloji ki an plas kòmsadwa pou yo vole yon 
ayewonèf san pilòt odela liy vizyon yo ka wè an tout sekirite.  
  

https://www.governor.ny.gov/news/governor-cuomo-announces-30-million-establish-world-leading-unmanned-aircraft-systems-traffic


 

 

PDG NUAIR la, Michael Hertzendorf te deklare, "Kapasite pou n vole gras a nouvo 
otorizasyon sa a pral ede devlope ak avanse anpil aspè nan sistèm jesyon sikilasyon 
ayeryèn lan pou ayewonèf san pilòt yo. Pou nou ka konplètman itilize, opere ak 
debloke vrè potansyèl sistèm san pilòt yo epi rive atenn yon reyalite kote dwòn yo ap 
reyalize misyon woutin tankou enspeksyon kab elektrik yo, pwoteksyon enfrastrikti 
enpòtan yo, oswa livrezon materyèl medikal, nou bezwen asire eleman sekirite yo an 
plas kòmsadwa. Otorizasyon sa a ap grandman amelyore kapasite pou fè tès yo anvè 
eta final sa a".  
  
Seksyon espas ayeryen ki mezire 13 kilomèt pa 6 kilomèt ke yo te apwouve pou vòl sa 
yo sitiye ant Ayewopò Entènasyonal Griffiss la ak Sant Fòmasyon pou Preparasyon 
Eta a (State Preparedness Training Center) nan Depatman Sekirite Teritwa ak Sèvis 
Ijans lan ki nan Oriskany. Seleksyon estratejik espas ayeryen sa a ki anndan 80 
kilomèt koridò UAS New York la ouvri pòt pou avansman koridò a alavni ak 
kowoperasyon k ap kontinye genyen ant NUAIR, Sit Tès la ak ajans Eta New York la 
yo.  
  
Tony Basile, Chèf Operasyon Jeneral yo nan NUAIR, te deklare, "Sa a se yon trè 
gran etap enpòtan pou NUAIR, Sit Tès la ak devlopman y ap kontinye fè nan koridò 
UAS New York la ki mezire 80 kilomèt ant Rome ak Syracuse la. Avèk yon mantalite ki 
soti nan rale, al nan mache, rive nan kouri nou te swiv pou avansman UAS la, lè nou 
gen kapasite pou vole odela liy vizyèl nou ka wè nan lespas yon zòn limite, sa ap fè 
nou vanse anvè kategori "mache" a, ki pral mennen nou nan faz 'kouri' a anndan yon 
koridò UAS ki mezire 80 kilomèt ki gen BVLOS ki konplètman operasyonèl alavni 
pwòch".  
  
Pwosesis deziyasyon pou fè tès nan lespas liy vizyèl odela de kote yo ka wè a te pran 
apeprè 14 mwa. NUAIR ak Sit Tès UAS New York la te an mezi pou yo resevwa 
apwobasyon vrè BVLOS sa a gras a grand kantite ekipman teknoloji avanse ak 
teknoloji sekirite byen etabli yo te ekspoze ansanm ak done sou vòl ki soti nan plis 
pase 2,500 vòl tès UAS ke yo te fè depi lè yo te kòmanse operasyon yo an 2015.  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler te deklare, "Apwobasyon FAA bay la siyale 
dekolaj pou avansman koridò tès dwòn premye plan Eta New York la epi li reflete 
envestisman nou kontinye fè nan endistri UAS la k ap devlope deplizanpli epi kreye 
opòtinite ekonomik toupatou nan rejyon New York Santral ak nan Mohawk Valley".  
  
Komisè Depatman Sekirite Teritwa ak Sèvis Ijans (Homeland Security and 
Emergency Services) Eta New York la, Patrick A. Murphy te deklare, "UAS te vin 
tounen yon zouti enpòtan byen rapid pou premye sekouris yo lè y ap chache, sove, fè 
ankèt sou dife, ak nan kad operasyon ijans yo epi Sant Fòmasyon pou Preparasyon 
Eta a jwe yon wòl enpòtan lè yo asire sila yo ki bezwen itilize teknoloji sa a resevwa 
fòmasyon apwopriye kòmsadwa. Gras a nouvo otorizasyon FAA bay la, Eta New York 
pral rete alatèt inovasyon nan zafè teknoloji UAS la".  
  
Robert Simpson, ki se Prezidan CenterState CEO te deklare, "Apwobasyon sa a 
FAA bay la ap pèmèt koridò tès sa a pran yon pa enpòtan vè lavan nan kapasite pou 
yo fè tès yo, sa k ap sèlman plis tabli New York ak rejyon Mohawk Valley a kòm yon 



 

 

lidè nasyonal nan devlopman UAS. Rejyon sa a, gras a envestisman san parèy Eta 
New York ap fè yo, ap tabli yon objektif odasye pou l vin tounen yon lidè global pou 
teknoloji UTM yo epi kounye a nou pran yon gran pa pi pwòch reyalizasyon vizyon sa 
a. Nou konnen envestisman eta ap fè yo ap pote bon rezilta epi kreye opòtinite pou 
pwomouvwa rechèch ak devlopman teknoloji UAS yo, ki an retou ap atire nouvo biznis 
pèmanan vin nan rejyon an".  
  
Chèf Egzekitif Konte Oneida, Anthony Picente, te deklare, "Apati jodi a nan Konte 
Oneida, ou ka vole yon ayewonèf san pilòt pi lwen pase je w ka wè - epi yon tijan pi 
lwen ankò. Apwobasyon FAA bay pou yon koridò ki mezire 13 kilomèt ant Sit Tès New 
York la ak Ayewopò Entènasyonal Griffiss la ak Sant Fòmasyon pou Preparasyon Eta 
a nan Oriskany an, se yon devlopman enpòtan ke nou kwè ki pral atire plis rechèch, 
tès, envestisman ak djòb vin nan rejyon an".  
  
Chèf Egzekitif Konte Onondaga a, Ryan McMahon te deklare, "Elan k ap kontinye 
pran nan koridò yo te chwazi pou dwòn yo nan New York Santral se yon trè bòn 
nouvèl. Angajman Gouvènè Cuomo pran anvè endistri Sistèm Ayeryen San Pilòt k ap 
boujonnen nan rejyon nou an chanje bagay yo. Antanke yon eleman kle nan kad plan 
devlopman ekonomik CNY Rising lan, rejyon nou an ap travay pou etabli tèt li toutbon 
kòm sant global pou endistri inovatè sa a epi devlope ekonomi rejyonal la".  
  
Randy Wolken, Prezidan ak Direktè Egzekitif Jeneral Asosyasyon Fabrikan New 
York Santral la (Manufacturers Association of Central New York, MACNY), ak 
Deborah Stanley, Prezidant State University of New York at Oswego, ki se de (2) 
Ko-Prezidan Konsèy Devlopman Ekonomik Rejyonal New York Santral la (Central 
New York Regional Economic Development Council (REDC)) te deklare, Nouvo 
deziyasyon FAA sa a enpòtan anpil pou Devlope endistri UAS la epi li se yon eleman 
santral nan kad plan CNY Rising yo konsevwa pou rejyon an. Gras a sipò nou kontinye 
bay koridò dwòn sa a ki se tou premye koridò konsa, nou ap asire ke New York rete 
alatèt endistri sa a, sa k ap kreye nouvo opòtinite ak pòs travay pou rezidan nan rejyon 
an yo pandan anpil deseni k ap vini ankò".  
  
Akselere CNY Rising  
Anons jodi a ap konplemante inisyativ "Central NY Rising" lan, ki se plan direktè global 
rejyon an pou jenere kwasans ekonomik solid ak devlopman kominotè. Depi 2012, Eta 
a te deja envesti plis pase 5.6 milya dola nan rejyon an pou tabli fondasyon pou plan 
an – lè li kapitalize sou opòtinite mache global la yo, ranfòse espri antreprenarya epi 
kreye yon ekonomi enklizif. Jounen jodi a, chomaj la desann nan pi ba nivo li te ye depi 
avan Gwo Resesyon an; enpo sou revni pèsonèl ak antrepriz yo bese; epi biznis yo ap 
chwazi zòn tankou Syracuse, Oswego ak Auburn kòm destinasyon pou yo devlope ak 
envesti.  
  
Kounye a, rejyon an ap akselere inisyativ Central NY Rising lan gras a yon 
envèstisman 500 milyon dola Eta ap fè atravè Inisyativ Revitalizasyon Rejyon Nò Eta 
a, ke Gouvènè Cuomo te anonse nan mwa Desanm 2015 lan. Envestisman 500 milyon 
dola eta a ap ensite biznis prive yo envesti plis pase 2.5 milya dola – epi plan rejyon 
an, jan yo soumèt li a, prevwa kreyasyon jiska 5,900 nouvo djòb. Gen plis enfòmasyon 
ki disponib isit la.  
  

https://esd.ny.gov/central-ny-rising-uri

Lòt nouvèl disponib sou sitwèb www.governor.ny.gov 

